Дәріс 14. Иондану әдістері. 
Дәрістің мақсаты: иондау әдістерін талдау қабілетін қалыптастыру
Дәрістің негізгі терминдері: электрондық соққы, фотоиондау, бірінші ретті  реактанттық иондар
Дәрістің негізгі сұрақтары:
Иондану әдістердің түрлері.
Қысқаша реферат.
Иондау әр түрлі әдіс арқылы жүргізіледі.
Электрондық соққы әдісімен иондау. Бұл ион алудың ең кең тараған әдісі, себебі – қарапайымдылық, электрон көздерінің қолайлылығы, иондаудың жоғары эффективтілігі. Қыздырылған термокатодпен термоэлектрондық эмиссия процесінде шығарылған электрондар электр өрісімен тездетіліп, иондаушы камераның ішіндегі нейтрал бөлшектермен соқтығысқанда оларды иондайды. Электрондардың арасындағы потенциалдар айырымын өзгертуге болады. Иондаушы электрондардың энергиясы молекуланың иондау энергиясынан шамамен 10 эВ үлкен болу керек, бірақ әдетте энергиясы 50-100 эВ диапазондағы электрондарды пайдаланады, бұл диапазонда ионизацияның эффективтілігі максималды (шамамен 0,1%).
Фотоиондау әдісі.	80-120 нм интервалындағы ультракүлгін сәуленің энергиясы 7-15 эВ. Молекуланы осындай фотондармен атқылағанда «жұмсақ» ионизация өтеді, себебі диссоциация үшін артық энергия жоқ. Сондықтан масс-спектрлер аз сызықты, молекуланың тербелмелі құрылымы байқалуы мүмкін.
Электр өрісімен иондау.  Бұл әдісте иондау үшкір ине немесе  жіңішке сым (диаметрі шамамен 2 мкм) түрінде, жасалған электрод-эмиттерлерде іске асырылады. Электродтар арасында онша үлкен емес потенциалдарда (шамамен 5 кВ) өрістің 107-108 В/см градиенттеріне жетуге болады. Осындай біртекті емес күшті өрісте электрон молекуладан анодқа 10-12 с уақытта туннельді өтеді, ал түзілген оң зарядты ион-радикал өріспен итеріліп шығарылады.
Химиялық иондау. 	Мұндай иондану зерттелетін молекула газ-реактанттың ионымен соқтығысқанда жүзеге асырылады, нәтижесінде жаңа зарядталған бөлшек түзіледі. Осындай ион-молекулалық реакциялардың эффективтілігін арттыру үшін иондаушы камерадағы қысымды 10-2 Па-ға дейін көтереді. Талданатын қоспаны газ-реактантқа (метан, пропан, изобутан, сутек, аммиак) (0,1% мөлшерінде қосады, сондықтан электрондық соққыда басым болып реактанттың өзі ғана ионданады. Газ-реактант ретінде метан пайдаланылған болса, бірінші ретті  реактанттық иондар түзіледі:
CH4 + e–  CH4+  2e–  CH3+ +2e– + H 
Содан кейін үлкен жылдамдықпен ион-молекулалық реакциялар жүре бастайды, пайда болған плазмада (ион, электрон, зарядталмаған бөлшектердің қоспасында) реактанттың екінші ретті иондары түзілуімен (метан үшін 70%-тен көп метоний СН5+ иондары мен С2Р5+ этилкатиондар) энергетикалық тепе-теңдік орнатылады:

СН4 + СН4  СН3 + СН5+   және

СН3+ + СН4  Н2 + С2Н5+
Осы иондар Льюистың күшті қышқылдары болып табылады. Талданатын М молекулалармен ион-молекулалық реакцияға түскенде олар (М+Н)+ иондар түзілуімен молекулаға протон қосып алады, немесе (М-Н)+ иондар түзілуімен гидрид-ионды айырып алады, немесе өздері молекулаға қосылып кетеді.

Беттік ионизация. Қатты дененің қатты қыздырылған бетінен заттар оң зарядты иондар түрінде буланып шығуы мүмкін. Иондану ықтималдығы электронның осы беттен шығу жұмысына , ионизация потенциалына І, беттің температурасына Т тәуелді.
Ұшқындық және лазерлік иондау. Вакуумдағы электродтардың арасындағы потенциал айырымы 25 кВ-қа жақын болғанда зат ұшқынды разряд кеңістігінде буланып, ионданады. Үлгі электродқа қондырылады немесе өзі электрод болып табылады. Буландырылғаннан кейін үлгі атомдық иондарға толық диссоциацияланады. Ұшқындық иондау арқылы қоспалардың 10-7 ат .% анықтауға болады. Абсолюттік сезімталдығы 10-12 г-ға дейін жетеді.
Сұрақтар:
1. Заттарды иондау әдістері қандай?
2. Диссоциативті иондану мысалдарын келтіріңіз
3. Фотоиондау және химиялық иондау әдістерінің кемшіліктері қандай?

